ՀԻՄՆԱՎՈՐՈՒՄ

ՕՏԱՐԵՐԿՐՅԱ ՊԵՏՈՒԹՅՈՒՆՈՒՄ ԴԻՎԱՆԱԳԻՏԱԿԱՆ ԾԱՌԱՅՈՒԹՅԱՆ ՄԱՐՄՆՈՒՄ ԾԱՌԱՅՈՂ ԴԻՎԱՆԱԳԵՏԻ ՀԵՏ ԲՆԱԿՎՈՂ ԵՐԵԽԱՆԵՐԻ` ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՈՒՄ ՈՒՍՄԱՆ ԾԱԽՍԵՐԸ ՀՈԳԱԼՈՒ ՆՊԱՏԱԿՈՎ ԴԻՎԱՆԱԳԵՏԻՆ ՎՃԱՐՎՈՂ ՓՈԽՀԱՏՈՒՑՄԱՆ ԿԱՐԳԸ ԵՎ ՉԱՓԸ ՍԱՀՄԱՆԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Ընթացիկ իրավիճակը և իրավական ակտի ընդունման անհրաժեշտությունը
2018 թվականի ապրիլի 9-ին ուժի մեջ մտած Դիվանագիտական ծառայության մասին ՀՀ օրենքի (այսուհետ՝ օրենք) 46-րդ հոդվածի 6-րդ մասի համաձայն՝  օտարերկրյա պետությունում դիվանագիտական ծառայության մարմնում ծառայող դիվանագետի հետ բնակվող երեխաների` հանրակրթական ուսումնական հաստատությունում ուսման ծախսերը հոգալու նպատակով դիվանագետին վճարվում է փոխհատուցում` Կառավարության սահմանած կարգով և չափով, մինչև երեխայի 18 տարին լրանալը:
Ելնելով Դիվանագիտական ծառայության մասին ՀՀ օրենքի նշված դրույթի պահանջներից, անհրաժեշտություն է առաջացել ՀՀ կառավարության որոշմամբ սահմանել օտարերկրյա պետությունում դիվանագիտական ծառայության մարմնում ծառայող դիվանագետի հետ բնակվող երեխաների՝ հանրակրթական ուսումնական հաստատությունում ուսման ծախսերը հոգալու նպատակով դիվանագետին վճարվող փոխհատուցման կարգը և չափը։
2. Առաջարկվող կարգավորման նպատակը և բնույթը

Օտարերկրյա պետությունում դիվանագիտական ծառայության մարմնում ծառայող դիվանագետի հետ բնակվող երեխաների՝ հանրակրթական ուսումնական հաստատությունում ուսման ծախսերը հոգալու նպատակով դիվանագետին վճարվող փոխհատուցման կարգը և չափը սահմանելու մասին ՀՀ կառավարության որոշման նախագծի ընդունմամբ կապահովվի Դիվանագիտական ծառայության մասին ՀՀ օրենքի 46-րդ հոդվածի 6-րդ մասի պահանջը և կսահմանվի օտարերկրյա պետությունում դիվանագետի հետ բնակվող երեխաների՝ հանրակրթական ուսումնական հաստատությունում ուսման ծախսերը հոգալու նպատակով դիվանագետին վճարվող փոխհատուցման կարգը և չափը։
3. Ակնկալվող արդյունքը

Նախագծի ընդունման արդյունքում ակնկալվում է կատարել Դիվանագիտական ծառայության մասին ՀՀ օրենքի 46-րդ հոդվածի 6-րդ մասի պահանջը և սահմանել օտարերկրյա պետությունում դիվանագետի հետ բնակվող երեխաների՝ հանրակրթական ուսումնական հաստատությունում ուսման ծախսերը հոգալու նպատակով դիվանագետին վճարվող փոխհատուցման կարգը և չափը։
Անհրաժեշտ է հաշվի առնել նաև, որ որոշման գործողությունը տարածվում է օրենքի իմաստով (2-րդ հոդվածի 1-ին մաս) ՀՀ ԱԳՆ համակարգում ծառայող դիվանագետների վրա:
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ արտաքին գործերի նախարարության կողմից։
Պետական բյուջեի եկամուտներում և ծախսերում լրացուցիչ ֆինանսական միջոցների անհրաժեշտության առկա չէ:
